
GOUVENE CUOMO ANONSE NOUVO REGLEMAN POU PWOTEJE KLIYAN YO KI ANBOCHE MOUN KAP
PREPARE ENPO

Avéti Nouyoke yo pou itilize prekosyon Ié yap chwazi yon moun pou prepare enpo

Depoze yon plent sou moun ki pa gen etik ki prepare enpo nan rele 518-530-HELP

Gouvene Andrew M. Cuomo jodia te anonse nouvo régleman istorik ki pral pi byen pwoteje kliyan New
York yo ki anboche yon moun pou prepare enpo. Regleman yo fé New York vin youn nan kat eta ki
réglemante endistri preparasyon enpo a.

Régleman konple yo - kouvri 40,000 moun ki prepare enpo ki touche toupatou nan eta - pral redwi eré
ak omisyon nan deklarasyon enpo, redwi fwod ak ogmante nivo konpetans ak etiks pami moun ki
prepare enpo yo.

“Avek 70% kontribyab New York yo ki depannde sou moun ki prepare enpo pou ranpli taks yo, nou
bezwen asire ke estanda kle egziste pou prevni fwod ak pwoteje kliyan yo,” Gouvene Cuomo te deklare.
“Nouvo régleman sa yo pral pi byen pwoteje Nouyoke yo ki itilize moun ki prepare enpo nan egzije yon
kalifikasyon minimom ak pratik pwofesyonel nan endistri a. Anplis de chanjman sa yo, mwen ankouraje
moun sa yo ki mete konfyans yo nan yon moun ki prepare enpo pou yo egalman fe kontwol yo; tcheke
enténet, jwenn yon referans, ak asire ke moun ou anboche a legalman anrejistre avék Depatman Taks
Eta.”

Moun kap prepare enpo a eskwokri pou evite

Gouvene Cuomo aveti Nouyoke yo pou yo mete yo angad kont aksyon enpo ki kontre a etik pa moun
kap prepare enpo yo,tankou:

e Piblisite oswa pwomes anpéeson pou fé deklarasyon enpo sou revni pou yon pri ki ba, men
apresa voye bodwo pou yon pri ki pi ché bay kliyan, nan diskite ke deklarasyon an te pi konplike
ke sa ki te prevwa oparavan.

e Konvenk yon kliyan pou li depoze ranbousman sou kont moun ki prepare taks la olye de kont
kliyan an, apresa prepare sekrétman pou volé yon pati nan ranbousman.

e Pré a gwo enteré —souvan avek kondisyon ki pa kle—sa ki ofri pa moun kap prepare enpo yo
anvan yo resevwa ranbousman.

Kontribyab yo ta dwe egalman evite anboche moun kap prepare enpo ki ofri pou itilize mwayen ilegal
pou ogmante kantite lajan nan yon ranbouman.

“Kisa kontribyab ki pa mefyan pa reyalize e yo dako pou ranpli fo enfomasyon nan yon deklarasyon
enpo, seke, alafen, yo pral fini pa peye - petéet yon pri pi ki ché - pou deklarasyon fwod sa yo,”
Komisyone Taks ak Finans Thomas H. Mattox te avéeti. “Yap peye pou lajan ki te fét nan di nan pran
konséy ki konpwomet estabilite finansye yo nan lavni.”

Idantifye ak sispann fwod

Depatman Enpo kontinyelman ap envestige ak arete moun ki prepare enpo pou aktivite kriminel. Anplis,
yon nouvo ekip pou seleksyone ak analize fwod (FAST) detekte sistém preparasyon enpo a gran echél.
Nan ane ki sot pase a seélman, FAST te idantifye ak estope plis pase $26 milyon dola nan peman
ranbousman lajan ki inapwopriye.

Egzanp resan sou moun ki prepare enpo ki arete gen ladan:

e Joseph Barrios, Jr., 50, Mahwah, NJ, pral pase 6 mwa nan Riker’s Island

e Susan Pemberton, 43, Rockville Center, kondane jiska 3 zan nan prizon

e Crystal Sweet, 38, Gloversville, kondane jiska 6 zan nan prizon
e Christopher Curry, 40, Westbury, kondane jiska 6 zan nan prizon

e John Berry, 42, Dunkirk, chaje paske li ranpli deklarasyon enpo nan itilize non 42 moun ki mouri deja
e Chiara Hudson, 24, Bronx, kondane jiska 4 % ane pwobasyon

Premye régleman sou moun kap prepare enpo yo nan New York

Depi 2011, majorite nan moun ki prepare enpo yo te oblije anrejistre chak ane avék Depatman Taks la.
Apwiye sou anrejistreman an, pou premye fwa nan Eta New York, pifo nan moun yo ki touche pou
prepare omwen dis deklarasyon enpo nan Eta New York nan yon ane pral egzije pou:

e Pase yon egzamen konpetans Eta

e Pou omwen gen laj 18 ane e yo dwe diplome nan lekol segonde, oswa posede ekivalan yon diplom
lekol segonde

e Satisfeé egzijans aplikab IRS yo

e Pran kat edtan edikasyon anyeél kontinyel

e Komanse moun kap prepare deklarasyon enpo yo (avek mwens pase twazan eksperyans nan prepare

enpo Eta New York) dwe pran yon kou debaz 16 edtan sou enpo

Vyolasyon nan nouvo estanda yo ka lakoz nan yon seri aksyon disipling, ki soti nan edikasyon ratrapaj
pou rive a sispansyon oswa anilasyon anrejistreman moun kap prepare enpo a.

Avoka, ekspé kontab, kontab piblik ak ajan ki anwole yo egzan nan regleman an, men yo oblije satisfée
estanda pwofesyoneél espesifik ki etabli pa ajans lisans yo - e li kapab sijé a sanksyon fomel si yo neglije
pou reponn a estanda sa yo - kom yon pati nan setifikasyon pwofesyonél yo.

Pou jwenn plis enfomasyon

Fich Enfomasyon: Premye Regleman sou moun kap prepare Enpo nan New York

Okouran de kondwit ilegal oswa inapwopriye pa yon moun kap prepare enpo?

Rele 518-530-HELP, oswa Depoze yon plent sou enténet

Konsidere anboche yon moun pou prepare enpo?
Konfime ke li anrejistre

Konsidere opsyon pou prepare enpo gratis
Jwenn sit enténét yon volonté sétifye IRS- (revni maksimom = $52,000)

Vizite sit enténet AARP Tax-Aide (pa gen limit nan revni)

Li the Deklarasyon sou Dwa Kliyan

